
 

Rheoliadau drafft a osodwyd gerbron Senedd Cymru o 
dan adran 44(2) o Ddeddf Partneriaeth Gymdeithasol 
a Chaffael Cyhoeddus (Cymru) 2023, i’w cymeradwyo 
drwy benderfyniad gan Senedd Cymru. 

O F F E R Y N N A U  S T A T U D O L  
C Y M R U  D R A F F T  

2026 Rhif (Cy. ) 

CAFFAEL CYHOEDDUS, 
CYMRU 

PARTNERIAETH 
GYMDEITHASOL, CYMRU 

Rheoliadau Partneriaeth 
Gymdeithasol a Chaffael 
Cyhoeddus (Cymru) 2026 

NODYN ESBONIADOL 

(Nid yw’r nodyn hwn yn rhan o’r Rheoliadau) 

Mae’r Rheoliadau hyn yn ategu Deddf Partneriaeth 
Gymdeithasol a Chaffael Cyhoeddus (Cymru) 2023 
(“DPGChC 2023”). 

Mae DPGChC 2023 yn darparu ar gyfer fframwaith i 
hybu llesiant pobl Cymru drwy gynyddu datblygu 
cynaliadwy (gan gynnwys drwy wella gwasanaethau 
cyhoeddus) drwy weithio mewn partneriaeth 
gymdeithasol, hyrwyddo gwaith teg a chaffael 
cymdeithasol gyfrifol. 

Mae rheoliad 3 yn disgrifio’r contractau y mae 
Gweinidogion Cymru hefyd yn eu hystyried yn 
“contractau rhagnodedig” o dan adran 24(8) o 
DPGChC 2023. Mae hyn yn ymwneud â’r 
ddyletswydd caffael cymdeithasol gyfrifol ac 
adroddiadau caffael cymdeithasol gyfrifol blynyddol. 

Mae rheoliad 4 yn disgrifio’r contractau y mae 
Gweinidogion Cymru yn eu hystyried yn “contractau 
cofrestradwy” o dan adran 40(2) o DPGChC 2023. 
Mae hyn yn ymwneud â chofrestr o gontractau a 
gyhoeddir gan yr awdurdodau contractio. 

Mae rheoliad 5 yn nodi’r wybodaeth sy’n ofynnol 
gan Weinidogion Cymru i asesu i ba raddau y mae 

awdurdod contractio, gan gyflawni ei amcanion caffael 
cymdeithasol gyfrifol, yn cyfrannu at gyflawni’r nodau 
llesiant ac i ba raddau y mae caffael cyhoeddus yr 
awdurdod hwnnw, yn gyffredinol, yn cyfrannu at 
gyflawni’r nodau hynny. Mae’r “nodau llesiant” wedi 
eu rhestru yn adran 4 o Ddeddf Llesiant 
Cenedlaethau’r Dyfodol (Cymru) 2015, fel y’i 
diwygiwyd gan adran 20o DPGChC 2023. 

Mae rheoliad 6 yn diwygio adran 27(2) o DPGChC 
2023 i newid “pobl ag anableddau” gyda  “pobl 
anabl”er mwyn sicrhau bod y gwelliannau a fwriedir 
yn sgil y cymalau gweithiau cyhoeddus cymdeithasol 
yn cyd-fynd â’r model cymdeithasol o anabledd. 

Ystyriwyd Cod Ymarfer Gweinidogion Cymru ar 
gynnal Asesiadau Effaith Rheoleiddiol mewn 
perthynas â’r Rheoliadau hyn. O ganlyniad, lluniwyd 
asesiad effaith rheoleiddiol o’r costau a’r manteision 
sy’n debygol o ddeillio o gydymffurfio â’r Rheoliadau 
hyn a gellir cael copi oddi wrth: Y Gyfarwyddiaeth 
Caffael a Masnachol, Llywodraeth Cymru, Parc 
Cathays, Caerdydd, CF10 3NQ. 



 

 3 

 
Rheoliadau drafft a osodwyd gerbron Senedd Cymru o 
dan adran 44(2) o Ddeddf Partneriaeth Gymdeithasol 
a Chaffael Cyhoeddus (Cymru) 2023, i’w cymeradwyo 
drwy benderfyniad gan Senedd Cymru. 

O F F E R Y N N A U  S T A T U D O L  
C Y M R U  D R A F F T  

2026 Rhif (Cy. ) 

CAFFAEL CYHOEDDUS, 
CYMRU 

PARTNERIAETH 
GYMDEITHASOL, CYMRU 

Rheoliadau Partneriaeth 
Gymdeithasol a Chaffael 
Cyhoeddus (Cymru) 2026 

Gwnaed *** 

Yn dod i rym *** 

Mae Gweinidogion Cymru yn gwneud y Rheoliadau a 
ganlyn drwy arfer y pwerau a roddir iddynt gan 
adrannau 24(8)(c), 27(4)(c), 39(2)(e), 39(2)(f), 39(3), 
40(2) a 44 o Ddeddf Partneriaeth Gymdeithasol a 
Chaffael Cyhoeddus (Cymru) 2023(1). 

Yn unol ag adran 44(2) o’r Ddeddf honno, gosodwyd 
drafft o’r Rheoliadau hyn gerbron y Senedd(2) ac fe’i 
cymeradwywyd ganddi drwy benderfyniad. 

Enwi a dod i rym 

1.—(1) Enw’r Rheoliadau hyn yw Rheoliadau 
Partneriaeth Gymdeithasol a Chaffael Cyhoeddus 
(Cymru) 2026. 

 
(1) 2023 dsc 1. 
(2) Gweler hefyd adran 40 o Ddeddf Deddfwriaeth (Cymru) 

2019 (dccc 4) am ddarpariaeth ynghylch y weithdrefn sy’n 
gymwys pan fo offeryn yn cyfuno is-ddeddfwriaeth yn 
ddarostyngedig i weithdrefnau gwahanol yn y Senedd, sy’n 
gymwys i’r offeryn hwn. 

(2) Daw’r Rheoliadau hyn i rym ar XXX 2026. 

Dehongli 

2.—(1) Yn y Rheoliadau hyn— 
mae i “awdurdod contractio” (“contracting 
authority”) yr ystyr a roddir gan adran 22 o 
DPGChC 2023; 
mae i “blwyddyn ariannol” (“financial year”) yr 
ystyr a roddir gan adran 46 o DPGChC 2023, ac 
eithrio yn rheoliad 5(2)(e)(ii); 
mae i “contract cofrestradwy” (“registrable 
contract”) yr ystyr a roddir gan reoliad 4; 
mae i “contract consesiwn” yr ystyr a roddir i 
“concession contract” gan adran 8 o DC 2023; 
mae i “contract cyfleustodau” yr ystyr a roddir i 
“utilities contract” gan adran 6 o DC 2023; 
mae i “contract dim oriau” yr ystyr a roddir i “zero 
hours contract” gan adran 27A(1) o Ddeddf 
Hawliau Cyflogaeth 1996(1); 
mae i “contract hysbysadwy sydd o dan y trothwy” 
yr ystyr a roddir i “notifiable below-threshold 
contract” gan adran 87(4) o DC 2023(2); 
ystyr “contractwr” (“contractor”) yw unrhyw 
berson sy’n cynnig cyflawni gweithiau, cyflenwi 
cynhyrchion neu ddarparu gwasanaethau ar y 
farchnad y dyfarnwyd contract cofrestradwy iddo; 
mae i “cytundeb fframwaith” (“framework 
agreement”) yr ystyr a roddir gan adran 45 o 
DPGChC 2023; 
ystyr “DC 2023” (“PA 2023”) yw Deddf Caffael 
2023(3); 
ystyr “DPGChC 2023” (“SPPPA 2023”) yw Deddf 
Partneriaeth Gymdeithasol a Chaffael Cyhoeddus 
(Cymru) 2023(4); 
mae i “menter fach a chanolig ei maint” yr ystyr a 
roddir i “small and medium-sized enterprise” gan 
adran 123 o DC 2023; 
mae i “undeb llafur” (“trade union”) yr ystyr a 
roddir gan adran 1 o Ddeddf yr Undebau Llafur a 
Chysylltiadau Llafur (Cydgrynhoi) 1992(5) (ac 
mae i “cydnabyddedig” (“recognised”) mewn 
perthynas ag undeb llafur yr ystyr a roddir gan 
adran 178(3) o’r Ddeddf honno). 

(2) Yn y Rheoliadau hyn, mae’r amcangyfrif o werth 
contract i’w bennu yn unol ag adran 4 o DC 2023. 

 
(1) 1996 p. 18. 
(2) p. 54. Diffinnir “regulated below-threshold contract” yn 

adran 84 o Ddeddf Caffael 2023 a diffinnir “below-threshold 
contract” yn adran 5(5) o Ddeddf Caffael 2023. 

(3) 2023 p. 54. 
(4) 2023 dsc 1. 
(5) 1992 p. 52. 

(3) Yn y Rheoliadau hyn, dylid darllen cyfeiriadau at 
DC 2023 fel cyfeiriadau sy’n gymwys i awdurdodau 
contractio o fewn yr ystyr a roddir yn rheoliad 2. 

Dyletswydd caffael cymdeithasol gyfrifol a 
chontractau rhagnodedig 

3.—(1) At ddibenion adran 24(8) o DPGChC 
2023 (dyletswydd caffael cymdeithasol gyfrifol) 
mae contract rhagnodedig hefyd yn cynnwys 
unrhyw gontract o fath y cyfeirir ato ym mharagraff 
(2) oni fydd paragraff (3) yn gymwys. 

(2) Y mathau o gontractau yw— 
(a) contract rhwng un neu ragor o weithredwyr 

economaidd ac un neu ragor o awdurdodau 
contractio;sydd â’r amcan o gyflawni 
gweithiau, cyflenwi cynhyrchion neu 
ddarparu gwasanaethau; 

(b) cytundeb fframwaith. 
(3) Nid yw paragraff (2) yn gymwys os— 

(a) oes gan gontract amcangyfrif o werth  sy’n 
llai na’r swm trothwy a nodir yn nhabl 
paragraff (1) o Atodlen 1 i DC 2023 ar gyfer y 
math hwnnw o gontract, neu 

(b) yw contract yn gontract esempt o fewn ystyr 
Atodlen 2 i DC 2023. 

Contractau cofrestradwy at ddiben y gofrestr 

4.—(1) At ddibenion adran 40(2) o DPGChC 
2023 (cofrestr gontractau), mae contract 
cofrestradwy yn unrhyw gontract o fath y cyfeirir 
ato ym mharagraff (2) oni fydd paragraff (3) yn 
gymwys. 

(2) Y mathau o gontractau yw— 
(a) contract rhwng un neu ragor o weithredwyr 

economaidd ac un neu ragor o awdurdodau 
contractio, sydd â’r amcan o gyflawni 
gweithiau, cyflenwi cynhyrchion neu 
ddarparu gwasanaethau; 

(b) cytundeb fframwaith. 
(3) Nid yw paragraff (2) yn gymwys os— 

(a) yw amcangyfrif o werth contract yn llai na 
gwerth contract hysbysadwy sydd o dan y 
trothwy, neu 

(b) yw contract yn gontract esempt o fewn ystyr 
Atodlen 2 i DC 2023, neu 

(c) yw contract yn gontract consesiwn neu 
gontract cyfleustodau.  

Gwybodaeth sy’n ofynnol mewn adroddiadau 
caffael cymdeithasol gyfrifol blynyddol 

5.—(1) Mae’r wybodaeth sy’n ofynnol gan 
Weinidogion Cymru o dan adran 39(2) o DPGChC 
2023 i’w chyfrifo fel a ganlyn. 
Cam 1 Adio amcangyfrif o werth  yr holl 
gontractau adroddadwy (mae i “contract 
adroddadwy” yr ystyr a roddir gan baragraff (3)).  
Cam 2 Rhaid i’r awdurdod contractio wedyn 
benderfynu ar gyfer pob contract adroddadwy a 
yw’n cael ei ddyfarnu i gontractwr sy’n bodloni 
unrhyw un neu ragor o’r amodau ym mharagraff 
(2). 
Cam 3 Ar gyfer pob amod yng Ngham 2 sy’n cael 
ei fodloni, adio amcangyfrif o werth  yr holl 
gontractau adroddadwy a ddyfarnwyd i 
gontractwyr sy’n ei fodloni. 
Cam 4 Rhannu pob swm a gyfrifir yng Ngham 3 
â’r cyfanswm a gyfrifir yng Ngham 1 a lluosi â 
100 i gael canran ar gyfer pob amod. 

(2) Yr amodau y cyfeirir atynt ym mharagraff (1), 
Cam 2 yw— 

(a) mae’r contractwr yn darparu cyfleoedd i staff 
i ddefnyddio, dysgu neu wella eu sgiliau 
Cymraeg; 

(b) o ran y contractwr— 
(i) mae’n unigolyn ac mae ei gyfeiriad post 

yng Nghymru, neu 
(ii) nid yw’n unigolyn ac mae ei gyfeiriad 

swyddfa cofrestredig neu ei brif gyfeiriad 
swyddfa yng Nghymru; 

(c) mae’r contractwr yn fenter fach a chanolig ei 
maint; 

(d) mae’r contractwr yn sefydliad 
anllywodraethol â gwerthoedd yn ei lywio ac 
sy’n ailfuddsoddi ei wargedion at ei gilydd er 
vmwyn datblygu amcanion cymdeithasol, 
amgylcheddol neu ddiwylliannol; 

(e) mae gan y contractwr gynllun lleihau 
carbon— 
(i) sy’n cadarnhau ymrwymiad y contractwr 

i gyflawni allyriadau nwyon tŷ gwydr 
sero net erbyn 2050 yn y DU ac yn nodi’r 
mesurau amgylcheddol sydd gan y 
contractwr ar waith i leihau’r effeithiau 
amgylcheddol a’r ôl troed carbon sy’n 
gysylltiedig â’i weithrediadau busnes, a 

(ii) sydd ar gael i’r cyhoedd ac wedi ei greu 
neu ei ddiweddaru o fewn 6 mis i 
ddiwedd blwyddyn ariannol y 
contractwr; 

(f) gall y contractwr ddarparu gwybodaeth am 
allyriadau nwyon tŷ gwydr a gynhyrchir gan y 
nwyddau, gweithiau a gwasanaethau y mae’n 
eu darparu; 

(g) mae gan y contractwr ddatganiad polisi 
amgylcheddol sy’n nodi amcanion y 
contractwr wrth reoli effeithiau amgylcheddol 
ei weithrediadau ac agweddau ar ei 
weithrediadau, ac yn ymrwymo i raglen 
wella; 

(h) mae’r contractwr wedi ei ardystio gan y 
Living Wage Foundation (menter gan 
Citizens UK1) fel Cyflogwr Cyflog Byw 
Achrededig; 

(i) mae undeb llafur yn cael ei gydnabod gan y 
contractwr; 

(j) mae’r contractwr yn gosod telerau ac amodau 
cyflogaeth i weithwyr drwy negodiadau 
gydag undeb llafur cydnabyddedig; 

(k) o ran y contractwr— 
(i) nid oes ganddo unrhyw weithwyr ar 

gontract dim oriau, neu 
(ii) mae ganddo weithwyr ar gontract dim 

oriau ond mae’n adolygu priodoldeb y 
trefniadau hyn gyda’r gweithwyr hynny 
neu undeb llafur cydnabyddedig o leiaf 
unwaith bob tri mis; 

(l) o ran y contractwr— 
(i) mae ganddo bolisi cydraddoldeb, 

amrywiaeth a chynhwysiant sy’n 
cwmpasu ei arferion recriwtio a 
chyflogaeth, a 

(ii) mae’n darparu hyfforddiant rheolaidd i’r 
holl staff er mwyn iddynt ddeall y polisi 
cydraddoldeb, amrywiaeth a 
chynhwysiant a sut mae’n effeithio 
arnynt; 

(m) mae’r contractwr wedi llofnodi’r cod ymarfer 
ar gyflogaeth foesegol mewn cadwyni 
cyflenwi a gyhoeddwyd gan Weinidogion 
Cymru(2). 

(3) Yn y rheoliad hwn ystyr “contract adroddadwy” 
yw contract cofrestradwy— 

(a) nad yw’n gytundeb fframwaith, a 
(b) sy’n cael ei ddyfarnu yn y flwyddyn ariannol 

y mae’r adroddiad blynyddol yn ymwneud â 
hi. 

 
(1) Rhif elusen cofrestredig 1107264. 
(2) Mae’r fersiwn ddiweddaraf o’r Cod ar gael yn 

https://www.llyw.cymru/cyflogaeth-foesegol-mewn-
cadwyni-cyflenwi-cod-ymarfer-arweiniad-hyfforddiant 

Diwygio’r term “pobl ag anableddau” yn DPGChC 
2023 

6. Yn adran 27(2) o DPGChC 2023 (cymalau 
gweithiau cyhoeddus cymdeithasol mewn 
contractau adeiladu mawr), yn y cofnod yn y tabl ar 
gyfer “Cyflogaeth”, yn lle “pobl ag anableddau” 
rhodder “pobl anabl”. 

 
Enw 
Teitl y Gweinidog, un o Weinidogion Cymru 
Dyddiad 


